
Өрх, хүн ам
           2010 оны эцэст 26.5 мянган өрх, 91.0 мянган хүн амтай болж, өнгөрсөн оныхоос хүн ам 1.8 хувиар өссөн байна. Өрх, хүн амыг байршлаар авч үзвэл нийт өрхийн 18.8 хувь буюу 5.0 мянган өрх, хүн амын 17.9 хувь буюу 16.3 мянган хүн сумын төвд, 20.6 хувь буюу 5.5 мянган өрхийн 20.1 мянган хүн аймгийн төвд оршин сууж байна.
           Нийт өрхийн дотор 8 хүнээс дээш ам бүлтэй өрх 0.3 мянга, 16 хүртэлх насны 4 түүнээс дээш хүүхэдтэй өрх 1.1 мянга байна. 1422 ганц бие өндөр настан өрх байгаагийн 66.5 хувь нь 55-аас дээш насны эмэгтэй байна. Аймгийн хэмжээгээр өрхийн дундаж ам бүл 3.4 хүн амын нягтрал 1км2-т 1.6 байгаа юм.
           Нийт хүн амын 50.7 хувийг эмэгтэйчүүд эзэлж, хүйсийн харьцаа 102.9 байна. Насны хувьд 34.4 хувийг 0-16 насны хүүхдүүд, 33.9 хувийг 16-35 насны залуучууд, 5.6 хувийг 60-аас дээш насны хүн ам эзэлж байгаа нь аймгийн хүн ам нилээд залуу хүн ам гэдэг нь харагдаж байна. Аймгийн хэмжээнд 1895 өнчин хүүхэд байгаагийн 9.0 хувь нь бүтэн өнчин хүүхдүүд, байгаа бөгөөд нийт өнчин хүүхдийн 13.4 хувийг 0-6 насны хүүхдүүд эзэлж байна.
           Өрх толгойлсон 2701 эмэгтэйчүүд байгаагийн 4.5 хувь нь 6 ба түүнээс дээш ам бүлийг тэжээж байна. Эдгээр эмэгтэйчүүдийн 87.9 хувь нь буюу 2373 эмэгтэй хөдөө амьдарч байна.

           Хөгжлийн бэрхшээлтэй 3419 хүнээс 1597 эмэгтэй, 1453 нь төрөлхийн тахир дутуу хүмүүс байгаагийн гадна 77.3 хувийг хөдөлмөрийн насны хүмүүс 11.4 хувийг 0-16 насны хүүхдүүд эзэлж байна.

ОРОН НУТГИЙН ТӨСВИЙН ОРЛОГО ЗАРЛАГА

Улсын төвлөрсөн төсвийн шилжүүлэг дэмжлэгийг оруулан тооцсоноор 2010 онд аймгийн төсөвт 4 тэрбум 470.0 сая төгрөгийн орлого орохоос 4 тэрбум 857.7 сая төгрөгийн орлого орж төлөвлөгөөг 8.7 хувиар буюу 387.7 сая төгрөгөөр давуулан биелүүлсэн байна. 
Улсын төсвийн шилжүүлэг дэмжлэгийг оруулахгүйгээр аймаг өөрөө 2584.7 сая төгрөгийн орлого бүрдүүлэхээс 2972.4 сая төгрөгийн орлогыг бүрдүүлж төлөвлөгөөг 15 хувиар давуулан биелүүллээ. Сумдаас Өлзийт сум 11.8 хувиар, Хашаат сум 9.5 хувиар тасалснаас бусад бүх сумд 100.6-141.6 хувиар биелүүллээ.

Орлогыг нь нэр төрлөөр нь үзвэл тэмдэгтийн хураамж, газрын төлбөр, ашигт малтмалын лицензийн төлбөр, түгээмэл тархацтай байгалийн баялаг ашигласны төлбөрөөс бусад нэрийн орлогуудыг бүрэн биелүүлсэн байна. 

 Аймгийн төсвийн орлогын 38.8 хувийг тусламжийн орлогоор, 34.9 хувийг орлогын албан татвараар, 1.5 хувийг өмчийн татвараар, 3.2 хувийг тусгай зориулалтын орлогоор, 11.2 хувийг бусад албан татвараар, 7.8 хувийг татварын бус орлогоор, 2.6 хувийг хөрөнгийн орлогоор бүрдүүлж байна. 

Улсын төвлөрсөн төсөвт аж ахуйн нэгжийн орлогын татвараар 108.2 сая төгрөг, Нэмэгдсэн өртгийн албан татвараар 314.6 сая төгрөг, онцгой татвараар 55.0 сая төгрөг бүгд 477.8 сая төгрөгийг шилжүүлж төлөвлөгөөг 121.9 хувиар биелүүллээ. 
Орон нутгийн төсвийн болон улсын төсвийн байгууллагуудын дүнгээр 28 тэрбум 114.5 сая төгрөгийг урсгал зардалд зарцуулсан нь өнгөрсөн оны мөн үеийнхээс 21.4 хувиар буюу 4965.1 сая төгрөгөөр илүү байна. 
Улсын төсвийн байгууллагууд нийт зарлагын 59.2 хувийг цалин хөлсөнд, 5.6 хувийг нийгмийн даатгалын шимтгэлд, 35.2 хувийг бараа үйлчилгээний бусад зардалд зарцуулжээ. Улсын болон орон нутгийн нийт төсвийн зардлын 19.5 хувийг нийтийн ерөнхий үйлчилгээнд, 4.3 хувийг нийгмийн хэв журам аюулгүй байдалд, 48.6 хувийг боловсролын салбарт 20.2 хувийг эрүүл мэндийн салбарт, 0.9 хувийг нийгмийн хангамж, халамжийн салбарт, 3.1 хувийг спорт, соёл урлагын салбарт, 3.4 хувийг хөдөө аж ахуйн тээвэр болон эдийн засгийн бусад салбарт зарцууллаа. 
2010 оны эцэст орон нутгийн төсвийн байгууллагууд 6.5 сая төгрөгийн өртэй байгаагийн дотор Эрдэнэбулган сум 4308.0 мянган төгрөгийн, санхүү төрийн сан шууд харилцагчиддаа 2217.6 мянган төгрөгийн өртэй байна.
Улсын төсвийн байгууллагууд 14568.5 мянган төгрөгийн өртэй байгаагийн 2582.2 мянган төгрөг нь боловсролын салбарын, 8533.7 мянган төгрөг нь эрүүл мэндийн салбарын, 3452.6 мянган төгрөг нь эдийн засгийн бусад салбарын  өр байна.
 Нийгмийн даатгалын хэлтэс аж ахуй нэгж иргэдээс нийгмийн даатгалын шимтгэл төвлөрүүлэх даалгаврыг 105.6 хувиар Эрүүл мэндийн даатгалын шимтгэлийн төлөвлөгөөг 102.2 хувиар биелүүлсэн байна. Нийгмийн даатгалын сангаас 11.4 мянган хүнд 11809.9 мянган төгрөгийн тэтгэвэр, 1405 хүнд 514.2 мянган төгрөгийн тэтгэмжийг олгосон байна.
2010 онд нийгмийн халамжийн сангаас давхардсан тоогоор 115.9 мянган хүнд 13 тэрбум 28.7 сая төгрөгийн тэтгэмж хөнгөлөлт тусламж олгосны 8.3 хувь нь тусламж, 3.6 хувь нь хөнгөлөлт, 9.1 хувь нь тэтгэвэр, 7.8 хувь нь тэтгэмж, 71.2 хувь нь хүний хөгжил сангаас олгосон эх орны хувь хишиг байна. 
Одоогийн байдлаар хүний хөгжил сангаас 90215 хүнд 9 тэрбум 279.8 сая төгрөгийн эх орны хувь хишиг олгоод байна.
МӨНГӨ ЗЭЭЛ, ХАДГАЛАМЖ

Манай аймагт 2010 онд арилжааны 5 банкны салбар иргэд аж ахуй нэгж байгууллагуудад үйлчилгээ үзүүлж байна. Монгол банкны мэдээгээр арилжааны банкууд монгол банкнаас зузаатгалаар 16.9 тэрбум төгрөгийг авч гүйлгээнд нийтдээ 118.5 тэрбум төгрөгийг гаргаж 75.2 тэрбум төгрөгийг гүйлгээнээс эргүүлэн татсан байна. 
Энэ онд банкуудын дүнгээр 47.3 мянган иргэд аж ахуй нэгжид 38.6 тэрбум төгрөгийн зээл олгосны дотор 116 хүнд 1354.9 сая төгрөгийн орон сууцны зээл олгосон байна.
Өнгөрсөн оны мөн үетэй зэрэгцүүлэхэд иргэдийн хадгаламжийн хэмжээ 2.2 дахин өссөн байна.
Харин олгосон зээлийн хэмжээ 31.3 хувиар өсч, зээл авсан байгууллага, иргэдийн тоо 2.6 хувиар багасч хугацаа хэтэрсэн зээлийн хэмжээ 91.5 хувиар, чанаргүй зээлийн хэмжээ 31.7 хувиар буурсан байна.
ХЭРЭГЛЭЭНИЙ ҮНЭ

Сар бүрийн 15-21 ний байдлаар хүн амын өргөн хэрэглээний 12 бүлгийн 194 нэрийн барааны үнийн өөрчлөлтийг судалж түүний үндсэн дээр имфляцыг тооцдог. 

2010 оны 12 дугаар сард бараа үйлчилгээний үнэ тариф өмнөх сарыхаас 1.1 хувиар 2009 оны 12 дугаар сарынхаас 9.0 хувиар, 2005 оны 12-р сарынхаас 69.0 хувиар тус тус өссөн байна. 

Өнгөрсөн 11 дүгээр сартай зэрэгцүүлэхэд хэрэглээний сагсанд авсан 194  нэрийн бараа үйлчилгээний үнэ тарифын 4.1 хувийх нь үнэ өсч, 0.5 хувийх нь үнэ буурч, 95.4 хувийх нь үнэ тогтвортой байлаа. 
Энэ сард өмнөх сарынхаас байцааны үнэ 10.0 хувиар буурч харин бүх төрлийн мах, сүү, тараг, айраг, сонгиноны  үнэ 5.9-28.0 хувиар тус тус нэмэгдсэн байна. 
Харин өмнөх оны мөн үетэй зэрэгцүүлэхэд 42.8 хувийх нь буюу 83 нэрийн бараа үйлчилгээний үнэ тариф өсч 9.8 хувийх нь буюу 19 нэрийн барааны үнэ буурч 47.4 хувийх нь үнэ тогтвортой байна. Өнгөрсөн оны мөн үеийхээс бүх төрлийн гурил, бүх төрлийн мах, төмс лууван, сонгино ургамлын тос, шар тос, дизелийн түлшний үнэ 1.8-40.0 хувиар өссөн байна.
АЖИЛГҮЙДЭЛ АЖЛЫН БАЙР

Хөдөлмөр зохицуулах албанд бүртгэлтэй ажил идэвхитэй хайж байгаа 2132 ажилгүй хүн байгаагийн 46.6 хувь нь буюу 993 нь эмэгтэйчүүд байна. Хөдөлмөрийн насны 10.0 мянган хүн тутамд 376 ажилгүйчүүд ноогдож байгаа бөгөөд өнгөрсөн оны мөн үеийнхээс ажилгүйчүүдийн тоо 16.9 хувиар өссөн  байна. 

Энэ 12 дугаар сард 198 хүн ажилгүйчүүдэд нэмж бүртгүүлэн ажилгүй байсан хүмүүсээс 136 хүн ажлын байнгын болон түр ажлын байраар хангагдсан байна. 
12 дугаар сард ажилгүйчүүдэд бүртгүүлэгчдийн 8.0 хувь нь орон тооны цомхтголоор,  3.5 хувь нь өөр газраас шилжин ирсэнээс, 31.3 хувь нь сургууль төгссөн, 0.5 хувь цэргээс ирсэн, 15.6 хувь мэргэжлийн ажил олдохгүйгээс, 41.1 хувь нь бусад  шалтгаанаар бүртгүүлсэн байна. 

Ажилд орогчдын 27.9 хувь нь нөхөрлөл компаниудад, 0.7 хувь нь төсөвт газарт, 71.3 хувь нь бусад газарт ажилд орсон байна. 
Ажилгүйчүүдийг боловсролоор нь үзвэл 14.4 хувь нь дээд, 4.9 хувь нь тусгай дунд, 4.8 хувь нь мэргэжлийн анхан шатны, 70.4 хувь нь бүрэн ба бүрэн бус дунд, 4.4 хувь нь бага, 1.1 хувь нь боловсролгүй хүмүүс байгаа ба насны  хувьд 55.0 хувь нь 16-34 насны залуучууд, 21.8 хувь нь анх удаа ажил хайж байгаа хүмүүс байна. 

2010 онд аймгийн дүнгээр 1627 байнгын ажлын байр шинээр бий болгосон нь өнгөрсөн оны мөн үеийхээс 0.8 хувиар буюу 13 ажлын байраар илүү байна. Шинэ ажлын байрыг сумдаар авч үзвэл Эрдэнэбулган, Өндөр-Улаан, Эрдэнэмандал, Тариат сумд 101-176, Төвшрүүлэх, Цэнхэр, Өлзийт, Цэцэрлэг, Ихтамир, Жаргалант сумд 80-99, Булган, Хотонт, Өгийнуур, Хайрхан, Хангай сумд 60-78, Батцэнгэл, Чулуут сумд 47-51, Хашаат сум 11 ажлын шинэ байр бий болгосон байна.
ХӨДӨӨ АЖ АХУЙ

2010 оны эцэст 2679.2 мянган мал тоологдсоны дотор 0.1 хувь буюу 0.9 мянга нь тэмээ, 7.3 хувь буюу 196.0 мянга нь адуу, 11.3 хувь буюу 301.9 мянга нь үхэр, 49.5 хувь буюу 1327.5 мянга нь хонь, 31.8 хувь буюу 852.7 мянга нь ямаа байна. 

             Өнгөрсөн 2009 оны өвөл хаварт цаг агаар тааламжгүй цас зудтай байснаас мал ихээр хорогдож малын тоо толгой 2009 оны жилийн эцсийнхээс нийт дүнгээрээ 939.9 мянгаар буюу 26.0 хувиар буурсны дотор адуу 21.9 хувиар буюу 55.1 мянгаар, үхэр 21.8 хувиар буюу 83.9 мянгаар, хонь 25.7 хувиар буюу 458.6 мянгаар, ямаа 28.6 хувиар буюу 342.3 мянгаар буурч харин тэмээ 7.7 хувиар буюу 65 толгойгоор өссөн байна.
Сумдаас Эрдэнэмандал (263.5 мянга), Хашаат (225.1 мянга) сумд 200-аас дээш мянган малтай, Батцэнгэл (194.8 мянга), Өндөр-Улаан (195.6 мянга), Хайрхан (188.4 мянга), Ихтамир (186.4 мянга), Цэцэрлэг (171.0 мянга), Тариат (168.9 мянга), Өгийнуур (152.7 мянга), Өлзийт (149.6 мянга), Жаргалант (125.3 мянга), Цэнхэр (107.6 мянга), Хотонт (107.4 мянга) гэсэн 12 сум 100-аас дээш мянган толгой малтай байна. Сумд дотроос адуугаар Хайрхан (17.9 мянга), Ихтамир (17.7 мянга), үхрээр Өндөр-Улаан (31.1 мянга), Тариат (29.5 мянга), хониор Эрдэнэмандал (163.2 мянга), Хайрхан (99.5 мянга), ямаагаар Хашаат (71.4 мянга), Батцэнгэл (64.7 мянга), тэмээгээр Өгийнуур (463 толгой), Хашаат (296 толгой) сумд тэргүүлж байна. Мөн 1000-аас дээш толгой малтай 219 өрх байгаагийн 8 өрх 2000-аас дээш, 19 нь 1500-2000 малтай, 192 нь 1000-1499 толгой малтай байна.
          Аймгийн хэмжээгээр оны эхний төллөх насны хээлтэгчийн 65.4 хувь нь буюу 999.1 мянган хээлтэгч төллөж, гарсан төлийн 58.4 хувь буюу 583.6 мянган төл бойжиж оны эхний мал 70.0 хувиар онд орлоо. 

          Аймгийн дүнгээр амин хувьдаа малтай 18162 өрх байгаагийн 7.1 хувь нь буюу 1282 өрх 10 хүртэл малтай, 13.1 хувь нь буюу 2389 өрх 11-30 хүртэлх, 11.3 хувь нь буюу 2058 өрх 31-50 хүртэл, 21.3 хувь нь 3863 өрх 51-100 хүртэл, 24.8 хувь нь буюу 4501 өрх 101-200 хүртэл, 17.8 хувь нь буюу 3227 өрх 201-500 хүртэл, 3.4 хувь нь буюу 623 өрх 501-999 хүртэл, 1.2 хувь нь буюу 219 өрх 1000-аас дээш малтай байна. 

          Малаа жилийн 4 улиралд маллаж түүнийгээ орлогын эх үүсвэр болгодог 55.8 мянган ам бүлтэй 15.7 мянган өрх байгаагийн 68.1 хувь нь буюу 10.7 мянга нь цахилгаан эх үүсвэртэй / цахилгаан гэрэлтэй/ 58.0 хувь нь буюу 9.1 мянга нь телевизортой, 91.1 хувь нь буюу 14.3 мянга нь малын хашаатай, 21.6 хувь нь буюу 3.4 мянга нь автомашинтай, 29.3 хувь нь буюу 4.6 мянга нь мотоцикльтэй байна. 

          Энэ онд улсын төсвийн болон малчдын өөрийн хөрөнгө төсөл хөтөлбөрийн 571.9 сая төгрөгөөр гүн өрмийн 38, энгийн уурхайн 11, бүгд 49 худаг шинээр гаргасан байна. Мөн 50.3 сая төгрөгөөр гүн өрмийн 16, богино яндант 6, энгийн уурхайн 4 худгийг засварласан байна. 
          Булган, Эрдэнэбулган, Тариат сумдын 11 өрх 148 толгой гахай, Ихтамир, Эрдэнэбулган сумдын 3 өрх 893 тахиа шувууг өсгөн үржүүлж 7.0 тн гахайн мах, 6.1 мянган ширхэг өндөг үйлдвэрлэн борлуулсан байна. 
         2010 онд тариаланчид 3515 га-д үр тариа, 363.4 га-д төмс, 128.8 га-д хүнсний ногоо 1300 га-д малын тэжээлийн ургамал тариалсан байна. Иргэд аж ахуйн нэгж байгууллагууд газар тариалан эрхлэх явдал нилээд нэмэгдэж энэ онд 1149 өрх төмс, 484 өрх хүнсний ногоо, 6 аж ахуйн нэгж төмс,  хүнсний ногоо тариалсан байна. 

Энэ онд 3515 га-аас 2753 тн үр тариа, 363.4 га-аас 4015.1 тн төмс, 128.8 га-аас 1247.5 тн хүнсний ногоо хураан аваад байгаа нь га-аас 7.8 центнер үр тариа, 110.4 центнер төмс, 96.8 центнер хүнсний ногоо авсан байна. Өнгөрсөн оны мөн үетэй зэрэгцүүлэхэд хураан авсан үр тариа 14.9 хувиар буюу 358 тн-р их, хүнсний ногоо 13.0 хувиар буюу 143.8 га-р, төмс 22.3 хувиар буюу 731.2 тн-р тус тус их байна. 

2010 онд тариаланчид өнгөрсөн оныхоос бага талбайд тариалсан хэдий ч 1 га-аас авах ургацын хэмжээг нэмэгдүүлсний үрээр өнгөрсөн оныхоос илүү их ургац хураан авсан байна.

Аймгийн дүнгээр 84.7 мянган тн байгалийн хадлан, 1026.1 тн гар тэжээл бэлтгэсний дотор аймаг сумын аюулгүйн нөөцөнд 2.1 мянган тн өвс, 262.1 тн гар тэжээл нөөцөлсөн байна. Ихтамир, Өндөр-Улаан, Эрдэнэмандал, Жаргалант, Цэцэрлэг, Хайрхан, Батцэнгэл, Хотонт, Цэнхэр, Төвшрүүлэх, Булган, Эрдэнэбулган сумд хадлан өвс бэлтгэх даалгаврыг 100-180 хувиар биелүүлж харин Хангай, Өлзийт сумд 41.6-28.5 хувийг л бэлтгэсэн байна. 

Энэ онд манай аймаг ойгоос 95.3 мянган м3 галын түлээ, 3.0 мянган м3 хэрэгцээний мод, бүгд 98.3 мянган м3 мод авч ашиглахаар баталсанаас гүйцэтгэлээр 81.9 мянган м3 галын түлээ, 3.0 мянган м3 хэрэгцээний мод, бүгд 84.9 мянган м3 мод бэлтгэж ашигласан  байна. Бэлтгэсэн модны гоожингийн орлогоор 163.3 сая төгрөг төсвийн орлогод оруулж ойн зөрчилд 4.0 сая төгрөгийн торгуул 542.1 мянган төгрөгийн нөхөн төлбөр оногдуулсан байна. 
АЖ ҮЙЛДВЭР, БАРИЛГА, ТЭЭВЭР

Аж үйлдвэрийн бүтээгдэхүүний үйлдвэрлэл 2005 оны зэрэгцүүлэх үнээр үнэлсэнээр 2476.3 сая төгрөг болж өнгөрсөн оны мөн үеийнхээс 3.2 хувиар буюу 75.6 сая төгрөгөөр нэмэгдсэн байна. 
Нийт үйлдвэрлэлтийн 50.0 хувийг хүнс ундааны, 0.4 хувийг хэвлэлийн, 34.7 хувийг дулааны эрчим хүчний, 10.6 хувийг усан хангамж, 2.8 хувийг модон эдлэлийн, 1.4 хувийг гутал хувцасны, 0.1 хувийг бусад үйлдвэрлэл эзэлж байна. 

Үйлдвэрийн газрууд оны үнээр 4.2 тэрбум төгрөгийн бүтээгдэхүүн үйлдвэрлэж 4254.9 сая төгрөгийн борлуулалтын орлоготой ажилласан нь өнгөрсөн оны мөн үеэс бүтээгдэхүүний үйлдвэрлэл 5.7 хувиар борлуулалтын орлого 5.4 хувиар өссөн байна. 

Өнгөрсөн оныхоос гол нэрийн бүтээгдэхүүнээс талх, архи, ундаа, түгээсэн цэвэр ус, үйлдвэрийн аргаар бэлтгэсэн малын мах, дайвар бүтээгдэхүүн, эсгий, сонин, хүснэгт, дулаан шохой, савхин гутал, модон тавилгын үйлдвэрлэл 1.6-40.0 хувиар нэмэгдсэн байна. 

2010 онд аймгийн болон гадны өөр аймаг хотын барилгын байгууллагууд Архангай аймгийн нутаг дэвсгэр дээр 4 тэрбум 691.4 сая төгрөгийн барилга угсралт, их засварын ажил гүйцэтгэсэн нь өнгөрсөн оныхоос 29.6 хувиар буюу 1070.8 мянган төгрөгөөр илүү байна. 

Тээврийн байгууллагууд 54.7 мянган тонн ачаа, 19.2 мянган зорчигч тээвэрлэн 10.5 сая т/км ажил гүйцэтгэн 247.7 сая төгрөгийн орлоготой ажиллаа. Өнгөрсөн оныхоос зорчигч, зорчигч эргэлт, ачаа эргэлтийн хэмжээ нэмэгдэж харин тээсэн ачаа буурсан байна. 
Соёл, урлаг, боловсрол,ЭРҮҮЛ МЭНД
           Хөгжимт жүжгийн театрийн хамт олон 2010 онд 6 уран бүтээл шинээр хийж 65 удаа тоглолт хийж давхардсан тоогоор 38.6 мянган хүнд үйлчилжээ. Урын сандаа 41 бүтээлтэй байна. 

           Музейн хамт олон 4.2 мянган үзмэрээр 5.0 мянган хүнд үйлчилж 1500.0 мянган төгрөгийн орлоготой ажилласан нь өнгөрсөн түвшинд байна.

            Төв хөдөөгийн болон сургуулиудын 49 номын сан 58.9 мянган хүнд давхардсан тоогоор 278.7 мянган номоор үйлчилж оны эцэст 316.4 мянган ширхэг номын фондтой байна. 

            Сумдын соёлын төвүүд 2500 удаа урлаг, уран сайхны ажил зохиож түүнд давхардсан тоогоор 194.2 мянган хүн хамрагдаж 9.1 сая төгрөгийн орлоготой ажиллав. 

            2010-2011 оны хичээлийн жилд ерөнхий боловсролын 35 сургуулийн 673 бүлэгт 19.6 мянган хүүхэд суралцаж, 30 цэцэрлэгт 5.5 мянган хүүхэд хүмүүжиж байна. Энэ хичээлийн жилд 1,11-р ангид 2.8 мянган хүүхэд элссэний гадна 2.8 мянган хүүхэд дотуур байранд сууж байна. 

           Манай аймагт эдийн засгийн чиглэлийн 2 дээд сургууль ажиллаж түүнд 627 оюутан, Багшийн коллежид 1666 оюутан суралцаж байна. Аймгийн МСҮТөвд талх нарийн боовчин, тогооч, үсчин гоо сайханч, фермерч, компьютер албан хэрэг хөтлөгч, оёдол эсгүүрчин, авто засварчин, сантехникч гагнуурчин, барилгын өрлөг болон засал чимэглэгч, зэрэг 10 гаруй төрлийн мэргэжлээр 820 хүүхэд суралцаж байна. Мөн Булган МСҮТөвд үсчин гоо сайхан, цахилгаан хэрэгслийн засварчин зэрэг 5 мэргэжлээр 294 хүүхдийг суралцуулж байна. 

           Эмнэлгийн байгууллагууд 559 ор 86 их эмчтэйгээр хүн амд үйлчилж давхардсан тоогоор 320.9 мянган хүн амд амбулторын үзлэг хийсний 132.4 мянгад нь урьдчилан сэргийлэх үзлэг хийсний гадна 23.2 мянган хүнийг эмнэлэгт хэвтүүлэн эмчилж гаргасан байна. Вакцинжуулалтад хамрагдвал зохих 0-1 насны хүүхдийн 98.4 хувийг бүрэн хамруулсаны дотор Цахир сум 100 хувь хамруулсан байна. 

Оны эхний 10 сард 1946 эхээс 1950 хүүхэд амьд төрсөн нь өнгөрсөн оныхоос төрсөн хүүхдийн тоо 99 хүүхдээр буюу 4.8 хувиар буурсан байна. 

Хүн амын нас баралт 547 гарсан нь өнгөрсөн оны мөн үеэс 35 тохиолдлоор буюу 6.8 хувиар нэмэгдсэн байна. 1000 хүнд ноогдох төрөлт 21.4,  нас баралт 6.0 ноогдож хүн амын ердийн цэвэр өсөлт 15.4 байна. 

1-5 хүртэлх насны хүүхдийн эндэгдэл 10 гарч  1000 амьд төрөлтөд 5.1 ноогдож өнгөрсөн оныхоос 4 тохиолдолоор нэмэгдсэн байна. 
Тав хүртэлх насны хүүхдийн эндэгдэл Хангай, Жаргалант, Цэцэрлэг, Өлзийт, Хотонт, Эрдэнэбулган сумдад тус бүр 1 гарч Хашаат, Цэнхэр сумдад 2 гарсан байна.
0-1 насны хүүхдийн буюу нялхсын нас баралт 51 гарч 1000 амьд төрөлтөд 26 ноогдож байгаа нь өнгөрсөн оны мөн үеийнхээс 6 тохиолдлоор буюу 4 промилээр их байна. 

Энэ онд эхийн эндэгдэл 1 гарч осол гэмтлийн улмаас 59 хүн, хорт хавдрын улмаас 109 хүн нас барсан байна. 

10000 хүн тутмаас 69 нь халдварт өвчнөөр өвчилсөн байгаа бөгөөд энэ үзүүлэлт Цэнхэр (107), Эрдэнэбулган (185), Өлзийт (95), Хангай (71) сумдад аймгийн дунджаас дээгүүр бусад сумдад аймгийн дунджаас доогуур байна. 

Халдварт өвчнөөр өвчлөгсдийн 48.3 хувь нь гепатит, 25.0 хувь нь бэлгийн замын халдварт өвчин, 8.4 хувь нь сүрьеэгээр, 4.5 хувь нь цусан суулгаар, 13.8 хувь нь бусад халдварт өвчнөөр өвчилсөн байна. 
Аймгийн дүнгээр халдварт өвчнөөр өвчилсөн 627 тохиолдол гарсан нь өнгөрсөн оны мөн үеийнхээс 63 тохиолдлоор ихэссэний дотор вируст гепатит, мөөгөнцөр, трихоминаз, гар хөл амны өвчин, нярайн үжил өвчин ихэссэн байна.
ГЭМТ ХЭРЭГ

Аймгийн хэмжээгээр 486 холбогдогч бүхий 458 гэмт хэрэг гарсны дотор хүний амь бие эрүүл мэндийн эсрэг хэрэг 162, өмчлөх эрхийн эсрэг 211, тээврийн хэрэгслийн хөдөлгөөний  аюулгүй байдлын эсрэг 34, байгаль хамгаалах журмын эсрэг 5, захиргааны журмын эсрэг 1, бусад 45 хэрэг гарсан байна. 

Гэмт хэргийн улмаас 42 хүн нас барж, 185 хүн гэмтэж бэртэн улс болон иргэдэд 528.8 сая төгрөгийн хохирол учирсан байна. Бүртгэгдсэн нийт хэргийн 17.2 хувийг бүлэглэж, 28.6 хувийг согтуугаар үйлдсэн ба архи ууж хэвийн бус явсан 1149 хүнийг эрүүлжүүлсэн байна. 

Өнгөрсөн оны мөн үеийнхтэй зэрэгцүүлэхэд гэмт хэргийн гаралт 6.2 хувиар буюу 27 тохиодолоор өссөн ба  18 ба түүнээс дээш насны 1000 хүнд ноогдох бүртгэгдсэн гэмт хэргийн тоогоор Эрдэнэбулган, Ихтамир, Булган, Цэнхэр, Хотонт, Өгийнуур, Батцэнгэл сумд аймгийн дунджаас 1-11.2 пунктээр их, бусад сумдад аймгийн дунджаас  бага байна.
ЦАГ УУРЫН БАЙДАЛ

12 дугаар сард агаарын дундаж температур -13-аас -21  хэм байсан бөгөөд хамгийн их дулаан нь Батцэнгэл, Эрдэнэбулган, Төвшрүүлэх, Хашаат, Хотонт сумдад 5-аас 6 хэмд хүрч байсан бол хамгийн хүйтэн нь  Өлзийт, Чулуут, Цахир, Хангай сумдад -38-аас -40 хэмд хүрч хүйтэрсэн байна. 

Өмнөх оны мөн үетэй зэрэгцүүлэхэд нийт нутгаар 10 метр секундээс дээш салхитай өдрийн тоо нэмэгдсэн боловч өмнөх 11 дүгээр сарынхаас багассан байна. Салхины хурд Хашаат, Жаргалант сумдад 20-21 метр секунд хүрч байв.

Одоогийн байдлаар нийт сумд цасан бүрхүүлтэй байгаагийн дотор Өлзийт сум 14 см, Хашаат сум 11 см, Хотонт, Өндөр-Улаан сумд 6 см зузаан цасан бүрхүүлтэй байна.
Статистикийн хэлтэс
2011.01.06
PAGE  
11


